
Fundur hverfisráðs Kelduhverfis 

Mætt á fundinn: 

Aðalsteinn Örn Snæþórsson, Salbjörg Matthíasdóttir og Einar Ingi Einarsson. 

 

Fundur settur kl. 20:00 

 

Eftirfarandi mál voru á dagskrá: 

1. Aðalskipulag Norðurþings: Kynning tillögu á vinnslustigi (Nýtt aðalskipulag) 

 

 

1. Aðalskipulag Norðurþings: Kynning tillögu á vinnslustigi (Nýtt aðalskipulag) 

Hverfisráð Kelduhverfis fjallaði um "Aðalskipulag Norðurþings: Kynning tillögu á vinnslustigi" 

og hefur bókað eftirfarandi: 

 Hverfisráð telur að margir vegir sem skráðir eru undir "Vegir í náttúru Íslands" eigi 

ekki heima þar og hvetur Norðurþing til að fara vel yfir hvað er skráð þarna inni og 

hafa jafnvel samband við landeigendur og yfirfara málið. Hverfisráð getur ekki tekið 

ákvörðun um að taka út vegi. Það sé í höndum hvers landeiganda. 

Tengt þessu þá veltir ráðið fyrir sér hvort hætta sé á að landeigandi verði kærður fyrir 

utanvegaakstur sé vegslóði tekinn út og hann þ.a.l. ekki skráður. 

Flestir viðkvæmir slóðar á þessu korti hafa þessa, eða svipaða, takmörkun skráða, 

"Umferð háð færð og heimild landeiganda/veghaldara", sem ráðinu þykir jákvætt. 

Hvaða trygging er, þó, fyrir því að þessi takmörkun fylgi með fari þessir vegslóðar inn 

á síður eins og Google Maps og OpenStreetMaps? 

 Í Kelduhverfi er vatnsból sem merkt er í kortasjá sem VB205 og þar er vatnsveita sem 

er í einkaeigu. Frá þessu vatnsbóli liggur vatnslögn sem hvergi er skráð inn. Hún 

liggur frá landi Auðbjargarstaða og upp á Keldunesbæi. Frá leiðslunni liggja svo 

heimtaugar í flesta bæi í miðhluta og neðri hluta sveitarinnar.  

Hverfisráð vill vita hvort Norðurþing telur rétt að þessi vatnslögn ætti að vera skráð 

inn í aðalskipulagið. Til að svo sé hægt þarf þó að kortleggja hvar hún liggur og getur 

meðlimur hverfisráðs, Aðalsteinn Örn Snæþórsson, tekið það að sér. 

 Í kortasjá er að finna tvær borholur, merktar I9 og I10. Þar stutt frá er að finna 

selaskoðunarhúsið við Bakkahlaup, merkt AF206. Þar er borhola sem ekki er skráð og 

vill hverfisráð vita hvort ekki sé rétt að hún sé inni fyrst hinar tvær eru þar. 

 Gerð er athugasemd við eftirfarandi:  

"Vatnsverndarsvæði í Kelduhverfi voru afmörkuð mjög rúmt og ekki liggja fyrir 

upplýsingar um við hvað var stuðst við afmörkun þeirra. Í endurskoðuðu skipulagi er 

lagt til að vatnsverndarsvæðin verði minnkuð umtalsvert og brunnsvæðunum er 

haldið inni." 

"Áhrif á gæði neysluvatns í Kelduhverfi eru óviss því ekki er víst að þau séu tryggð 

með minni vatnsverndarsvæðum." 

Ráðinu þykir ekki skýrt hvað felst í þessum orðum og óskar eftir að þetta sé útskýrt 

betur svo hægt sé að gera sér betri grein fyrir hvað liggur að baki.  Lögð er áhersla á 

að tryggja að þetta hafi ekki áhrif á gæði vatnsins. 

          Fundi slitið 21:00 



Undirritunarsíða

Aðalsteinn Örn Snæþórsson Salbjörg Matthíasdóttir

